Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Amaya Zarranz Errea andreak egindako galderaren erantzuna, emakumeen kontrako indarkeria desagerrarazteko 2013tik 2016ra bitarteko Estrategia Nazionalerako Nafarroako Gobernuak jarriko duen aurrekontuari eta proposatuko dituen neurriei buruzkoa, Foru Diputazioak emana. Galdera argitaratu zen 2014ko martxoaren 28ko 45. Nafarroako Parlamentuko Aldizkari Ofizialean.

Iruñean, 2014ko apirilaren 24an

Lehendakaria: Alberto Catalán Higueras

ERANTZUNA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak idatziz erantzuteko galdera egin du Emakumeen kontrako indarkeria desagerrarazteko 2013tik 2016ra bitarteko Estrategia Nazionalerako Nafarroako Gobernuak jarriko duen aurrekontuari eta proposatuko dituen neurriei buruz (8-14/PES-0063). Hauxe erantzun dio Gizarte Politiketako kontseilariak:

Bere garaian Zarranz andreak aurkeztutako PES 102 galderari erantzuteko adierazi genuen bezala, genero indarkeria errotik kentzeko 2013-2016 urteetako estrategia nazionalak 242 neurri aurreikusten ditu zazpi jarduketa-ardatz estrategikoren arabera antolatuak. Haien betetzea edo, zenbait kasutan, gobernu zentralaren beraren, edo gizarte-entitateen edo autonomia erkidegoen −kasuan kasuko arloko eskumenak berenganatuta badituzte− erantzukizuna da.

Neurri horietatik asko jada ezarrita daude edo ezartzen ari dira autonomia erkidegoetan, horietako bakoitzaren genero indarkeriaren aurkako berdintasun politikak noraino garatu diren. Hartara, Nafarroa autonomia erkidegoetan lehenengoetakoa izan da bai genero indarkeria errotik kentzeko lege bereki bat aldarrikatzen –2002an aldarrikatu baitzuen, eta lege nazionala 2004koa da–, eta, halaber, lehenengo autonomia erkidegoa da genero indarkeria errotik kentzeko erakundeen arteko akordio bat izenpetzen. Izan ere, akordio hori instituzio guztiek hartzen duten konpromisoa da lakra horren aurka, genero indarkeriaren kontzeptua zentzurik zabalenean hartuta, hau da, emakumeen aurkako edozein eraso da genero indarkeria, ez soilik etxearen esparruko erasoak, Estatuko legeak dioen bezala.

Horrenbestez, estrategia nazionala aurrera eraman da abiapuntutzat hartuta lurralde guztietan modu koordinatuan eta antzeko modu batean borrokatu beharra dagoela genero indarkeriaren aurka, prebentzioaren arloan zein esku-hartzearen arloan. Horretarako, jada autonomia erkidegoak betetzen ari diren ekintza batzuk abiapuntutzat hartu dira, eta ahaleginak egin dira aurkitzeko zein esparrutan ez dagoen neurririk. Horrenbestez, esparru zabal bat eratu da, genero indarkeriaren aurka egin daitekeen guztiarekin.

Urtero, ministerioak 5 milioi euro inguru erabiltzen ditu genero-indarkeriaren aurka, eta kopuru hori autonomia erkidegoen artean banatzen du zenbait irizpideren arabera. Nafarroa, Euskadi bezala, ez dira funts horien xede; izan ere, zuzenean hartzen ditu bere gain dagozkion ekarpenak, dagoen hitzarmen araubidea dela eta. Hartara, Nafarroako Familiarako eta Berdintasunerako Institutuak 2014an zuzenean 1.248.979 euro erabiliko ditu generoko indarkeriaren aurka borrokatzeko. Eta kopuru horretan ez da sartzen neurri horietako asko betearazteko erabiliko den langileria berekiaren gastua, ez eta Nafarroako Gobernuko beste departamentu edo erakunde batzuetatik zuzenean iritsitako kopuruak. Esate baterako, Justizia Departamentua (Justiziako Gizarte Zerbitzua, zeinean baitago indarkeriaren biktimak artatzeko bulegoa); Hezkuntza Departamentua, zeinak arlo honetan prestakuntza ematen baitie orientatzaileei eta hezitzaileek; Nafarroako Administrazio Publikoen Institutua, arlo honetan funtzionarioei prestakuntza zabala ematen diena, Nafarroako Familiarako eta Berdintasunerako Institutuak proposatuta; edo Osasun Departamentuak edo Foruzaingoak berak emandako prestakuntza espezializatua.

Eta jarduketa horiek guztiak gauzatzeko, berriz diogu, Estatuaren inolako transferentziarik ez du jasotzen. Ekintza horrekin batera, zenbatetsi beharko lirateke beste esparru batzuetan indarkeriaren aurka egiten diren bestelako jarduketak (toki entitateak, elkarteak eta abar), lakra horren aurka borrokatzeko guztira bideratzen diren baliabideak argi ezagutzeko. 

Gainera, diru-kontusail berariazkorik behar ez duten beste neurri batzuk badaude, baliabide berekiekin egiten direnak baina berdin kuantifika litezkeenak.

Hori esanda, jada Nafarroako Gobernuak edo beste instantzia batzuek aplikatzen dituen neurriei buruzko galdera zehatzari erantzunez, honakoak aipatu behar ditugu:

1. helburua: Neurria:

– 1: isiltasuna haustea sustatuko duten sentsibilizazio kanpainak (25-N kanpainak, Jaietan Zer kanpaina eta abar).

– 3: “Enpresak Indarkeriarik gabeko gizarte baten alde” ekimena aurten ezarri nahi da Nafarroan.

– 4: indarkeriaren biktima izan diren emakumeentzako aholku integrala emateko dauden baliabideak ezagut daitezela sustatu eta erraztea (webgunea, baliabide horien zabalkunderako erakundeekin batera lan egitea eta abar).

– 5: sentsibilizazio kanpaina berritzaileak, birus-teknikak erabiliko dituztenak: twitterren eta sare sozialetan egindako kanpainak, Gazteriaren Institutuarekin koordinatuta. Sare sozialen erabilera

– 13: toki entitateei kanpainetarako materialak eskuratzea (berariazko log bat diseinatzen ari da, erakunde publiko edo pribatu guztiek erabil dezaten; haren bidez, generoko indarkeriaren aurkako ekintza guztiak identifikatu nahi dira).

– 18: “Emakumea eta kirola” kanpaina, urtero Nafarroako Kirol eta Gazteriaren Institutuarekin egiten dena.

– 23: genero indarkeria deuseztatzeko egunaren ospakizun-jarduerak, berdintasunaren arloko eragileekin eta Nafarroako Udal eta Kontzejuen Federazioarekin koordinatuta.

– 29: 29: familietan genero indarkeria errotik kentzeko heziketa-ereduak sustatzea. Hezkuntza Departamentua

– 31: generoaren arloko prestakuntza programa ofizialak laguntzea: NUPeko graduondokoa finantzatzea.

– 32: Hezkuntza Departamentuaren “Relaciona” programan parte hartzea.

– 33: gazteek sare sozialen erabileran daukaten ohitura, Gazteria Departamentuarekin batera.

– 34 eta 35: berdintasunaren sustapena eskola-esparruan.

– 36: gurasoen elkarteekin genero indarkeriaren arloko prestakuntza ematea.

2. helburua: Neurriak:

– 37: genero indarkeriako kasuak eskolaren arloan antzemateko protokoloak sustatzea: Osasun eta Hezkuntza departamentuekin 2013an izenpetutako protokoloa

– 42: indarkeria kasuetarako protokoloa egon badago, eta une honetan berraztertzen ari da. Halaber, aurten, berariazko protokolo-eredu bat landuko da, tokiko esparruan aplikatzeko.

– 55: (laguntza juridikoko zerbitzua bermatzea) Nafarroako Abokatuen Elkargoarekin urtero hitzarmena sinatzea. 

– 57: Zuzenbidearen arloko profesionalei genero indarkeriaren arloko prestakuntza ematea: eginkizun hori abokatuen elkargoen esku utzi da, Nafarroako Familiarako eta Berdintasunerako Institutuak gainbegiratuta.

– 68: Nafarroan 2010ean genero indarkeriaren biktimei laguntza integrala emateko lantaldeak sortzea.

– 69: osasun laguntza indarkeriaren biktimentzat, konfidentzialtasuna bermatuta: jarduketa protokolo orokorrean jada sartuta dago.

– 74: indarkeriaren biktimei laguntza emateko lerroa: lanean hasteko zailtasunak dituzten pertsonentzako laguntza eta larrialdiko laguntzak.

– 76: APRODEMi laguntza ematea, biktimaren biktima izan diren emakumeentzako talde-terapiak finantzatzeko eta lehendik dauden baliabide publikoak bideratzeko.

– 77: biktimei arreta emateko laguntza-baliabideak edukitzea: indarkeriaren biktima diren emakumeak hartzeko baliabideak, harrera-etxea eta 5 etxebizitza.

– 78: egoitzazkoak ez diren baliabideak, diziplina anitzeko informazioaren eta aholkularitzaren arlokoak: Lizarrako eta Tuterako indarkeriaren biktimei laguntza integrala emateko lantaldeak.

– 80: etxebizitza babestua eskuratzeko erraztasunak: indarkeriaren biktima diren emakumeentzako etxebizitzaren erreserba berezia. Foru dekretuaren aldaketa bat prestatzen ari da, etxebizitzen eskaintza etxebizitza berriena ez ezik, etxebizitza erabiliena ere izan dadin.

– 81: emakumeei eta adingabeei gizarte laguntza integrala bermatzea: oinarrizko gizarte zerbitzuen bitartez egiten da. Gainera, 2013an, baliabide berri bat sortu da, generoko indarkeriaren biktima diren beren amekin harrera-etxean dauden adingabeei berariazko arreta psikologikoa emateko.

– 85, 87 eta 88: indarkeriaren biktimentzako lana. Enpresen eta Nafarroako Enplegu Zerbitzuaren arteko hitzarmena, gizarteratzearen eta laneratzearen arlorako. Gizarteratze eta laneratze lantalde espezializatuak egotea.

3. helburua: Neurriak:

– 91: adingabeak genero indarkeriaren biktimatzat hartzea jardunaldi eta ponentzietan.

– 93: indarkeria pairatzen duten emakumeen seme-alaba adingabeentzako laguntza integral, espezializatu eta diziplina anitzekoa: haurtzarorako eta nerabezarorako laguntza talde integralen bitartezko arreta espezializatua, indarkeriaren biktimei arreta emateko lantaldeekin koordinatuta. Adingabeei laguntza psikologikoa emateko baliabide berri bat sortzea egoitza-baliabideetan.

– 95: oinarrizko gizarte zerbitzuekin, adingabea babesteko atalarekin eta haurrei eta nerabeei laguntza integrala emateko lantaldeekin jarduketa-irizpide homogeneoak prestatzea: adingabeak batzuek ala besteek artatuko dituzte tratu txar edo babesgabetasun mailaren arabera, lehendik dauden protokoloen arabera.

– 96 eta 97: oinarrizko gizarte zerbitzuetako zentroak koordinatzea indarkeriaren biktima izan diren adingabeei laguntza espezializatua emateko.

– 119: oinarrizko gizarte zerbitzuentzako prestakuntza ekintza, Nafarroako Gobernuaren adingabeak babesteko lantaldea eta oinarrizko laguntza.

– 126 eta 128: genero indarkeriari buruzko sentsibilizazioa, zenbait hizkuntzatan: material grafikoak, liburuxkak eta abar.

– 131, 135: prestakuntza eta laguntza GKEentzat eta etorkinen elkarteentzat.

– 136: biktima diren emakume immigranteen gizarteratzea eta laneratzea sustatzea.

– 149, 163 eta 166: Tataren biktimentzako protokolo bat egiten ari da. Salerosketaren aurkako foro bat sortzea.

5. helburua: Neurriak:

– 169: genero indarkeriaren arloko prestakuntza eta sentsibilizazioa, justizia administrazioko langileei zuzenduak.

– 170: karrera judizialeko eta fiskaleko kideei prestakuntza ematea. Berriki Botere Judizialaren Kontseilu Nagusiarekin egindako akordioa, sartzen diren epaile berriei generoko indarkeriaren biktima diren emakumeentzat dauden baliabideei buruz prestakuntza/informazioa emateko protokolo bat egiteko. Hura hartu nahi duten epaileentzat izanen da.

– 177: autonomia erkidegoetako gizarte laguntzako zerbitzuei atxikitako langileei prestakuntza ematea, genero indarkeria hautemateko eta haren aurrean jarduteko.

– 184: osasunaren esparruko profesionalei prestakuntza ematea (emakumeen genitalen ebaketarako protokolo orokorra eta berariazkoa)

– 185: indarkeria psikologikoaren aitorpena sustatzea: generoko indarkeriari buruzko azaroaren 25eko kanpainak aurten berariazko alderdi honetan jarriko du azpimarra.

– 186: genero indarkeriarekin lotutako gaiei buruzko urteko gogoeta-jardunaldiak.

6. helburua: Neurriak:

– 187: indarkeriaren biktimentzako plan pertsonalizatuak. Nafarroa, Kantabria, Errioxa eta Aragoi Europako proiektu batera aurkeztu dira, jokabide zuzenak antzemate aldera eta generoaren indarkeriaren biktima direnentzako banakako laguntza-protokoloak abian jartzeko. Emateko dago.

– 189: 2010ean erakundeen arteko akordioa sinatu zen.

– 190: genero indarkeriaren eta sexu erasoen aurkako jarduketa protokolo bat eta emakumeen genitalen ebaketari aurrea hartzeko protokolo bat egotea. Tokiko esparruan biktimei arreta emateko protokolo-eredu bat eginen da, toki entitate bakoitzari egokitzeko modukoa.

– 191: biktimen arretarako baliabideen eta zerbitzuen mapa bat egin dadin laguntzea (webgunea).

– 192: sare ez autonomikoa, baizik eta eskualdez eskualdekoa egotea Nafarroan indarkeriaren biktimei laguntzeko.

– 193: harrera-etxeen sarean hitzarmena sinatzeko prozesuan dago (Ministerioaren amaierako formulazioaren menpe dago).

– 194: informazio partekatuko sistema (RIEGV) VIOGEN sistema berriz bultzatuko da.

– 195: indarkeriaren biktimei laguntza integrala emateko lantaldeak leihatila bakarra izatea.

– 196: Erakundeen arteko bilerak. Gutxienez ere urtean bi saio eginen dira, Erakunde arteko Akordioaren Jarraipen Batzordearen bitartez.

– 198: “Empresas por una Sociedad Libre de Violencia de Género” ekimena indartzea.

– 201: salerosketaren aurkako protokolo bat egiten ari da.

7. helburua: Neurriak:

– 216 eta 222 (datu estatistikoen bilketa eta urteko txostenak egitea) 

Proposatutako ekintza guztietatik (242), Nafarroan gaur egun 62 betetzen ari gara. Horietatik, 46 autonomia erkidegoek bultzatu behar dituzte; gainerakoen ardura, planaren arabera, gobernu zentralarena da, baina Nafarroan jada baliabide berekiekin betetzen ari dira (16).

Baliteke neurri horiek, banaka harturik, diru-baliabideak inplikatzea ala halakorik ez inplikatzea (baliabide berekiekin egiten badira: teknikari berekiak, esate baterako, prestakuntza ekintzen kasuan), baina edonola ere Nafarroako Familiarako eta Berdintasunerako Institutuak zuzenean genero indarkeriaren aurkako borrokarako ekintzetara 2014an bideratzen dituen baliabideen datua badaukagu: 1.248.979 €.

Horri gehitu behar zaio une hauetan Generoko Indarkeriaren aurkako lege berri bat egiteko prozesuan bete-betean gaudela. Behin Nafarroako egoerari buruzko diagnosia amaituta, testu artikuludun bat egiten ari gara, lantaldeen bitartez eztabaidatuko dena, gizarte osoaren parte-hartzearekin (eragile sozialak, hirugarren sektorea, toki entitateak, Administrazioa eta abar). Diagnosiak erakutsi digu zein puntutan jarri behar den azpimarra eta zertan egin behar diren ahalegin handienak. Gure asmoa da lege berria irailean onesteko prest egon dadila. Onetsitako legeak, gainera, kuantifikatu beharreko neurri berriak jasoko ditu. Kuantifikazioa egiten den unean, baterako aurrekontu bat aurkezteko moduan egonen gara, xehetasun gehiagorekin. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko apirilaren 23an.

